Тәуелсіздік тірегі

     Біз егеменді елміз. Атамекенін дана да, дара тұлға Нұрсұлтандай елбасы басқарған кең байтақ даламызда егемендіктің көк байрағы желбіреп тұр. Еркіндіктің самал желімен тыныстанған қазақ халқы бүгінде бақытты. Әркімнің өзегін туған жеріне деген сүйіспеншілік кернеп: «Бұл менің дархан далам –Қазақстаным!» деп жар салар мекен екеніне бүгінде ешқандай шүбә жоқ. Арайлап атқан бостандықтың әр таңы халқымызды тек қуаныш сезіміне бөлеп жатқандай.

     Иә, алаңсыз өткен күндер де, қуаныш та, жұбаныш та, еркелік те, ерлік те, елдік те – барлығы тәуелсіздіктің арқасы. Аллаға мың да бір шүкір дейміз, төрімізде ілулі тұрған мағыналы мәні зор елтаңбамыз, желбіреген аспан түстес көк туымыз, атқан әр шуақ таңымызбен құлағымызға құрандай естілетін әнұранымыз да – тәуелсіздіктің нышаны. Бірнеше ғасырлар бойы сары алтындай қорғаштап,  ұрпақ үшін, ел үшін деп қалдырған ата-бабаларымыздың, кешегі қанды желтоқсан саңлақтарының мұрасы бұл. Сондықтанда бүгінгі ұрпақ тілінің де, дінінің де, жанының да, қанының да қазақ болғанын мақтан тұтып, сол мақтаныш сезімін аялай білетін азамат болуға тиіс. Бізден Отанымыз тек осыны талап етеді.

